Қоршаған ортаны қорғау
Қоршаған ортаны қорғауға және табиғи ресурстарды ұтымды пайдалануға жұмсалған инвестициялар құрылыс салушылармен жаңа салынып жатқан, сондай-ақ өзінің қаржыландыру көздерінен жұмыс істейтін кәсіпорындарда табиғи ресурстарды қорғауға және ұтымды пайдалануға жұмсалған барлық іс-шараларды жүзеге асыру үшін инвестицияларды қосады. 

Қоршаған ортаны қорғауға жұмсалған ағымдағы шығындар – кәсіпорындар мен ұйымдардың қоршаған ортаны қорғауға көзделген негізгі қорларды ұстау және пайдалану бойынша шығыстары. Мұнда бүлінген жерлерді қалпына келтіру, кіші өзендердің арналарын тазалау, суды қорғау аймақтарын белгіленген тәртіпте ұстау, су көздері мен атмосфералық ауаның сапасын бақылау және басқа да шаралар бойынша табиғатты қорғаумен байланысты ағымдағы іс-шаралар жүргізуге арналған шығыстар жатады.
Атмосфераны ластайтын заттектердің шығарындылары – шығарындылардың тұрақты (жылжымайтын) көздерінен ластаушы (халықтың денсаулығы мен қызметіне, қоршаған табиғи ортаға қолайсыз әсер ететін) заттектердің атмосфераға түсуі. 

Қауіпті (улы) қалдықтар – құрамында қауіпті қасиеттері (уыттылығы, жарылыс қаупі, радиоактивтілігі, өрт қаупі, жоғары реакциялық қабілеті) бар зиянды заттар болатын, дербес немесе басқа заттармен байланысқа түскен кезде қоршаған ортаға және адам денсаулығына тікелей немесе ықтимал қауіп төндіретін қалдықтар. 

Атмосфераны ластайтын тұрақты көздер деп пайдалану процесінде зиянды заттар бөлетін жылжымайтын технологиялық агрегат (қондырғы, аппарат және т.б.) аталады. Бұған басқа да объектілер (террикондар, резервуарлар және т.б.) жатады.
